
Inngangur  

Heilsuleikskólinn Krókur er sjálfstætt starfandi skóli rekinn af Skólum ehf. með 

þjónustusamning við Grindavíkurbæ. Leikskólinn fékk sinn fyrsta Grænfána í október 2008 og 

er þetta því í sjötta sinn sem við sækjum um fánann. Leiðarljós leikskólans er „Heilbrigð sál í 

hraustum líkama“ sem vísar í andlega, félagslega og líkamlega velferð með markvissri 

heilsueflingu í öllu skólasamfélaginu. Lögð er áhersla á að byggja upp hæfni starfsfólks og 

nemenda til að velja heilsusamlegt líferni, jákvæð og uppbyggjandi samskipti, ábyrga 

náttúruvernd, jafnrétti og lýðræði. 

Hér á eftir verður rakið hvernig skólinn hefur unnið að markmiðum sínum síðustu ár, með það 

að markmiði að fá að halda áfram að flagga Grænfánanum og leggja okkur fram um að innleiða 

umhverfisvernd í skólanum og samfélaginu í heild.  

Umhverfisnefnd 

Í leikskólanum eru tvær umhverfisnefndir starfandi, umhverfisnefnd fullorðinna og 

umhverfisnefnd barna og kennara. 

Í umhverfisnefnd fullorðinna  eru starfsmenn af sem flestum starfsstöðvum til að dreifa 

þekkingu um húsið. Í nefndinni eru, deildarstjóri eldri deildar, 

starfsmaður eldhúss, kennari af yngri og eldri deild. Nefndin 

fundar að lágmarki tvisvar sinnum á ári og svo eftir þörfum. 

Unnið er að endurmati á umhverfismarkmiðum og að 

stefnumótun í umhverfismálum skólans og skiptast verkefnin 

niður á þá sem í nefndinni eru og sett í ferli. Fundunum er 

stjórnað af formanni umhverfisnefndar og kennari ritar. 

Aðstoðarleikskólastjóri er tengiliður fyrir hönd leikskólans í 

stjórn foreldrafélagsins og sér um að koma til þeirra upplýsingum 

þegar við á og hvetja þau til að taka umhverfisvænar ákvarðanir 

í sínum störfum.  

Í umhverfisnefnd barna og kennara sitja börnin í tveimur elstu 

árgöngum skólans ásamt kennurum. Hver árgangur hittist tvisvar 

yfir skólaárið og eru fundirnir settir inn á áætlun deildanna. Á fundunum er unnið eftir 

ákveðinni fundaáætlun. Tekin eru fyrir þau þemu sem ákveðið var að vinna eftir samkvæmt 

umhverfissáttmála leikskólans. Kennari ritar fundargerð (sjá Fylgiskjal 1).  

Mat á stöðu umhverfismála 

Á umhverfisfundum eru umhverfismál metin jafnóðum og tillögur að úrbótum ræddar og 

settar í ferli. Unnið er eftir verkefnaáætlun sem er ákveðin fyrir hvert skólaár. Í verkefnaáætlun 

er farið yfir verkefni, þau endurmetin og næstu skref ákveðin.  

Haustið 2018 ákváðum við að nýta okkur umhverfismatslistana sem aðgengilegir eru inni á 

heimasíðu Landverndar til að meta stöðuna jafn óðum og fá stöðuna á því hvernig við stöndum 

okkur í leikskólanum. Á heildina litið erum við að standa okkur mjög vel en það voru einstaka 

þættir sem komu fram í gátlistunum sem við þurfum að skoða betur og þá sérstaklega hvernig 

staðið er að fræðslu til barnanna utan umhverfisfundanna og verður það verkefni skólaársins 

2022-2023 að skipuleggja það betur og nýta til þess töskuna hennar Unnar. 

 

 

Áætlun um aðgerðir og markmið 

Markmiðin sem við settum okkur tengdust stefnu skólans, sem er heilsuleikskóli og var ákveðið 

haustið 2018 að vinna með loftlagsbreytingar og samgöngur og hnattrænt jafnrétti.  

Markmiðin voru ákveðin af umhverfisnefnd. Hér á eftir koma markmiðin og aðgerðir til að ná 

þeim. 

1. Loftlagsbreytingar og samgöngur – að hvetja til til þess að börn, foreldrar og kennarar 

noti umhverfisvænar og heilsusamlegar samgöngur td. að hjóla eða ganga.  

2. Hnattrænt jafnrétti – skoða hvernig við tengjumst öðrum heimshlutum, athuga hvort 

við getum sett okkur í samband við börn annars staðar í heiminum og hvort allir búi 

við félagslegt réttlæti ásamt fleiru.  

Eftirlit og endurmat 

Til að skólinn nái settum markmiðum eru málefni sem tengjast Grænfánanum rædd á 

umhverfisnefndarfundum og sett í ferli. Á fundunum er farið yfir verkefnaáætlun skólaársins, 

verkefni og viðburðir ákveðin, markmið sett, farið yfir leiðir og á vorin er gert endurmat og 

næstu skref ákveðin. Einnig er ákveðið hverjir bera ábyrgð á verkefnum. Auk þess höfum við 

verið að nýta okkur umhverfisgátlista Grænfánans sem hluta af endurmati til að meta stöðu 

umhverfismála í skólanum okkar.  

Fræðsla/Verkefni 

Fræðslan fer aðallega fram í gegnum hin ýmsu verkefni sem skólinn 

hefur sett á laggirnar þar sem markmiðið er að börnin læri með því 

að taka þátt.  

Á umhverfisfundum barna voru ýmis málefni tekin fyrir og rædd 

eins og t.d. fyrir hvað Grænfáninn og litirnir og táknin í honum 

standa,  rætt um loftlagsbreytingar, umhverfisvænar samgöngur, líf 

barna í heiminu á samt fleiri þáttum og fylltir út umhverfisgátlistar. 

Í verkefnaáætlun er að finna öll verkefnin sem unnið var að á síðasta 

skólaári. Sjá Fylgiskjal 2.                  .....b 

Kynning á stefnunni 

Eitt af markmiðum okkar er að hafa áhrif út í samfélagið og hefur það tekist vel. Heimasíða 

skólans og Grindavíkurbæjar hefur verið notuð til að koma fréttum um hin ýmsu verkefni er 

tengjast Grænfánanum á framfæri og leggjum við okkur fram um að koma markmiðum 

Grænfánans og Aðalnámskrár leikskóla að í öllum fréttum. Það er mjög mikilvægt til að kynna 

þá fræðslu sem fram fer og er samfélagið orðið mjög meðvitað um að við erum Grænfánaskóli.  

Önnur verkefni 

Hér verða talin upp önnur verkefni sem við höfum tekið þátt. Öll þeirra tengjast aðalnámskrá 

leikskóla og þemum Grænfánans.  

Brons hjólavottun 

Við fengum haustið 2020 brons hjólavottun sem hjólavænn vinnustaður/leikskóli. Markmið 

verkefnisins er að vinna að bættum ferðavenjum með því að hvetja starfsmenn og foreldra til 

að ganga eða hjóla í og úr skólanum ásamt því að bæta aðbúnað og þjónustu við hjólreiðafólk. 

Brons vottunin er fyrsta skrefið að því að fjölga þeim sem velja umhverfisvænan og 

https://hjolavottun.is/

heilsueflandi ferðamáta og stefnum við að sjálfsögðu á Gullið. Verkefnið samræmist vel heilsu- 

og umhverfisstefnu skólans og hlökkum við til að taka þátt í því.  

 

Þróunarverkefnið Komdu út 

Haustið 2018 var farið að stað með þróunarverkefnið Komdu út en markmið verkefnisins var 

að stuðla að jákvæðu og uppbyggjandi foreldrasamstarfi með velferð og vellíðan að leiðarljósi. 

Unnið var að því að kynna útivist og samveru í náttúrunni sem valkost til að minnka streitu og 

auka vellíðan fjölskyldunnar. Foreldrum var boðið að taka þátt í útinámi með börnum sínum á 

skólatíma og gefa þeim hugmyndir að útivist og samveru með börnum sínum í frítímum. Einnig 

var boðið upp á fræðslu um mikilvægi hreyfingar og útiveru fyrir almenna heilsu og vellíðan. 

Búinn var til hugmyndabanki með uppbyggjandi fróðleik og hugmyndum af samveru ásamt 

korti af nánasta umhverfi bæjarins sem börnunum finnst skemmtilegast að heimsækja. 

 

Þróunarverkefnið Be child  

Þróunarverkefni styrkt af menntaáætlun Evrópusambandsins, Erasmus+. Verkefnið ber 

heitið Félagsleg hæfni leikskólabarna sem lykill að fullgildri þátttöku (BE-CHILD) og snýst um 

samstarf háskóla, rannsóknastofnana, leikskóla og kennara um þróun náms og kennslu í 

félagsfærni barna á aldrinum 0-6 ára. Háskóli Íslands leiðir verkefnið en auk Íslands eru Ítalía, 

Rúmenía, Búlgaría, Tékkland og Eistland. Jóhanna Einarsdóttir, prófessor í menntunarfræði 

ungra barna, stýrir verkefninu fyrir hönd Háskólans en auk hennar vinnur Ingibjörg Ósk 

Sigurðardóttir, lektor í leikskólafræði, að verkefninu. Kannaðir verða starfshættir í leikskólum 

og verða niðurstöðurnar nýttar til að þróa náms- og kennsluefni í félagsfærni fyrir 

leikskólakennara.  

Umhverfissáttmáli Heilsuleikskólans Króks 

Umhverfismál og verndun náttúrunnar eru mikilvæg í nútíma samfélagi því við eigum bara 

eina jörð og verðum að ganga vel um hana. Með umhverfisstefnunni okkar viljum við sýna 

gott fordæmi og kenna börnunum að þau geta haft jákvæð áhrif á umhverfi sitt. Þannig 

munum við hafa áhrif á að komandi kynslóðir læri að umgangast náttúruna af virðingu.  

Mikilvægt er að börn upplifi náttúruna af eigin raun og læri að njóta hennar sér til 

yndisauka.  Í leikskólanum er stuðlað að virðingu barnanna fyrir náttúrunni og náttúruvernd 

og þeim séð fyrir fjölbreyttum möguleikum á að kynnast henni, veðrinu og árstíðunum í 

fjölbreytileika sínum. 

Markmið 

o Að við lærum að þekkja nánasta umhverfi og bera virðingu fyrir náttúrunni og 

umhverfinu í heild sinni. 

o Að vernda umhverfið og náttúruna með því að bæta umhverfi skólans, minnka 

úrgang og notkun á vatni og orku. 

o Að bera ábyrgð á meðferð á úrgangi sem frá okkur fer. 

o Að flokkun og endurvinnsla verði sjálfsagður hlutur í leikskólanum.  

o Að kynnast ræktunarferli með því að rækta grænmeti, jurtir og blóm.  

 

Umhverfislagið 

Vetur, sumar, vor og haust, hér er fjörið endalaust. 

Við flokkum og nýtum allt ruslið  hér, og flest í græna tunnu fer. 

Fernur skolum og pressum þær, þó vatnið sullist niður á tær. 

Því við elskum okkar móðir jörð, og ætlum að standa um hana vörð. 

Lag „út um mó inn í skóg “Texti: Harpa 

Þórðardóttir. 

Fylgiskjal 1 

Umhverfisfundir barna 

Grænfáninn og samgöngur 

 

Dagsetning: haust 2019 

Hópur: 5 ára börn 

Grænfáninn- og samgöngur 

Skipulag/ fundareglur 

Vera með Grænfánan til sýnis 

 

upprifjun:  

Grænfáninn:  
Hringurinn minnir á sólina og jörðina. Jörðin er heimili okkar og allra annarra lífvera sem vitað 

er um. Það er bara til ein jörð. Annars staðar getum við ekki búið. Og ef ekki væri fyrir sólina 

væri hér ekkert líf. 

Græni liturinn minnir á græna gróðurinn sem er forsenda alls lífs á jörðinni. Í plöntum eru 

grænukorn sem vinna orku úr vatni, lofti og steinefnum með orku sólar. Allar aðrar lífverur eru 

háðar gróðrinum. Það er því mikilvægt að vera minntur á græna litinn. Gætum við lifað og 

vaxið ef við gerðum ekkert nema liggja í sólbaði og drykkjum vatn?! Það geta plönturnar, þær 

þurfa ekki að borða fæðu á sama hátt og við. Við hins vegar þurfum að borða það sem þær hafa 

framleitt með hjálp jarðar og sólar. 

Blái og hvíti liturinn minna á loft og vatn, hreint loft og vatn. Líka lífsnauðsynjar sem við 

verðum að fara vel með. 

Tréð og maðurinn eru ein heild. Minnir okkur á að maðurinn er hluti af náttúrunni og verður að 

fara vel með hana. Ef við virðum náttúruna og förum vel með hana erum við líka að fara vel 

með fólk. Tréð minnir svo auðvitað líka á gróðurinn. 

Bókin minnir á að við vitum ekki alltaf allt. Við þurfum stundum að læra eitthvað og þá getur 

verið ágætt að lesa um það eða skoða af því myndir. 

 

Hugmyndir af umræðupunktum: 

• Hvað eru samgöngur? rætt fram og tilbaka hvað orðið samgöngur þýðir.Flestir voru 

ekki alveg með á hreinu hvað orðið þýðir.  

• Hvernig farartæki eru til? bíll og flugvél voru einu farartækin sem komu fram. Þau sáu 

ekki að hjól er farartæki og fæturnir okkar.  

• Hvernig getum við ferðast? þau voru alveg með á hreinu að flugvél væri 

aðalferðamátinn. Síðan bættist við bíll. Rætt um fleiri leiðir til að ferðast. Eins og t.d. 

lest, hjól, labbandi, leigubílar og fl. Sköpuðust góðar umræður um hvað væri sniðgugt 

og ekki. Hvað væri á Íslandi og hvað þau hefðu prófað að ferðast með. Einnig rætt 

hvað væri best fyrir okkur og okkar náttúru. Vorum sammála um að labba og hjóla 

væri best en það væri ekki alltaf hægt.  

 

 

Fræðsla:  

Hér er stutt myndband um ólíkar samgöngur án tals. Hægt að ræða ólíkar tegundir samgagna 

og hverjar séu hentugastar fyrir umhverfið. Leitarorð „samgöngur dagsins“  

https://www.youtube.com/watch?v=KVHm2pOYWRY  

 

 

 

 

 

 

 

 

 

 

 

 

 

 

 

 

 

Fylgiskjal 2

https://www.youtube.com/watch?v=KVHm2pOYWRY


 

             Markmiðssetning                                                                                                

Markmið Aðgerðir Ábyrgir Efni/áhöld Tímarammi Mat 
1. 
Gleðja önnur börn 
sem lifa við fátækt, 
sjúkdóma og 
erfiðleika, Sýna 
samkennd.  
Jól í skókassa 
 

a. safna gjöfum frá 
foreldrum, börnum og 
starfsfólki.  
b. mála skókassa undir 
gjafirnar 
c. setja í kassa-gjafirnar 
d. skila skókössunum til 
KFUM og KFUK 
e. ræða um 
heimsmarkmiðin sem 
falla að þessu verkefni.   
 

 
Umhverfisteymi og 
kennarar elstu 
barna.  

Það sem tilfellur frá 
foreldrum og 
starfsfólki.  
Skókassar 
Málning 
Annað sem verkefnið 
kallar á.  
 

 
Gert ár hvert í 
sept/okt.  

 
Halda áfram með 
verkefnið. Virkilega 
gefandi verkefni. 
Virkjar börn, foreldra 
og starfsfólk.  

2.  
Styðja og styrkja barn í 
SOS barnaþorpi, 
Sólblómaleikskóli.  
 
 
 

a. Sólblómahátíð að vori 
í samstarfi við 
foreldrafélagið.  
b. börnin teikna öll 
póstkort/mynd fyrir SOS 
barnið.  
c. upplýsingar um 
barnið settar inn á 
deildar.  

 
Umhverfisteymi, 
foreldrafélagið og 
kennarar 

Samstarf við 
foreldrafélagið. 
Foreldrafélagið sér 
um greiðslur og 
umhverfisteymið sér 
um að fræðsla skili sér 
til barnanna.  

 
Gert ár hvert 

 
Höldum áfram með 
verkefnið svo lengi 
sem foreldrafélagið 
styður okkur í því.  

Dagsetning: skólaárin 2018-2021 

Þema/þemu: Hnattrænt jafnrétti.  

d. fá foreldrafélagið til 
að styrkja SOS barnið.  
 

3.  
Finna til fræðsluefni 
og bækur í töskuna 
hennar Unnar sem 
tengist hnattrænu 
jafnrétti.  

 
a. sjá til þess að í 
töskunni sé efni tengt 
þemum Grænfánans.  
b. útbúa og uppfæra 
fræðsluefni til að geta 
skipt reglulega út.  
c. Upplýsingar um SOS 
barnið okkar.  
d. Myndir til að lita af 
t.d. Grænfánanum og 
Rebba 
e. Barnabækur til lestrar 
sem tengjast þemum 
Grænfánans og ólíkum 
menningarheimum. 

 
Umhverfisteymi og 
kennarar 

 
Gömul krúttleg 
ferðataska 
Ýmis fróðleikur er 
tengjast 
Grænfánanum.  
Unnur umhverfisungi 
(handbrúða).  
Bækur  
spil 

 
Taskan fer inn á hverja 
deild (5 deildir) í tvær 
vikur í senn. Deildir 
nýta efniviðinn í 
samveru og þeim 
stundum sem gefast.  

 
Halda áfram, almenn 
ánægja með töskuna 
og Unni. Vera dugleg 
að breyta um efnivið.  
Taskan fer hringinn á 
10 vikum, hver deild 
fær hana 4-5x yfir 
skólaárið. Skipuleggja 
betur hvað er í 
töskunni hverju sinni. 
Skoða að þema skipta 
í hana.  

4. 
Fjölmenning í 
leikskólanum 

a. Menningarmót, að 
varpa ljósi á styrkleika 
og fjölbreytta 
menningarheima 
þátttakenda 
b. Að þjóðfánar allra 
barna sem eru í 
leikskólanum séu 
sýnilegir 

a. Málræktar og 
menningarteymi og  
deildarstjóri elsta 
árgangs.  
b. Málræktar og 
menningarteymi.  

 a. Fyrst fer fram 
ákveðin vinna með 
elsta árgang sem 
endar með 
menningarmóti þar 
sem foreldrar, 
starfsfólk og aðrir 
nemendur koma og 
skoða.  

a. menningarmót fer 
fram að vori ár hvert 
en ekki síðasta ár 
vegna covid.  
b. yfirfarið á hverju 
hausti og reglulega 
þegar ný börn byrja í 
leikskólanum.  

Halda áfram með 
verkefnið. Ef Covid 
verður áfram reyna þá 
frekar að aðlaga 
menningarmótið að 
því frekar en að 
sleppa.  
b. halda áfram með 
þjóðfánana.   

b. Málræktar og 
menningarteymi fer 
yfir á hverju hausti 
hvort allir þjóðfánar 
séu sýnilegir.   
 
 

5. Auka þekkingu og 
kynna 
Barnasáttmálann og 
mannréttindadag 
barna fyrir foreldrum, 
börnum og starfsfólki.  

a. Mannréttingadagur 
barna. Barnasáttmálinn 
hengdur upp. Kennarar 
hvattir til að ræða við 
börnin um réttindi og 
forréttindi ásamt fleiri 
þáttum. Allir hvattir til 
að lesa bókina Rúnar 
Góði og nota  
jafnréttisminnisspilið 
b. Lesa bókina „mínir 
einkastaðir“ og horfa á 
Leyndarmálið. Bæði 
fræðsluefni sem styrkir 
börn í að standa með 
sjálfum sér og láta vita 
ef þeim finnst á sér 
brotið.  
  

Jafnréttis og 
lýðræðisteymi og 
tengiliður 
umhverfisteymis. 
auk kennara á 
deildum.  

Bækur og efniviður frá 
jafnréttisteyminu.   

Mínir einkastaðir er 
lesin að hausti og vori 
í litlum hópum og 
umræður teknar í 
kjölfarið.  
Horft er á 
Leyndarmálið að 
hausti og vori og 
umræður teknar í 
kjölfarið.  

             Markmiðssetning                                                                                                

Markmið Aðgerðir Ábyrgir Efni/áhöld Tímarammi Mat 
1. 
Auka vitund foreldra 
loftlagsbreytingum, 
orsökum þeirra og 
afleiðingum.  

a. útbúa spjöld með 
fróðleik til að setja inn 
í fataherbergi fyrir 
foreldra og aðra gesti.  
 

 
Umhverfisteymi 

 
Fræðsluefni sett í 
fataherbergi fyrir 
foreldra.  

 
Allt árið 

 
Halda áfram með 
verkefnið 

2.  
Minnka kolefnisspor 

a. 
Hafa kjötlausa daga 
 
 

a. 
Matráðar 
 

 
a.matseðill 
 

 
Allt skólaárið 

 
Halda áfram með 
verkefnið.  

3.. 
Hvetja til 
umhverfisvænni 
samganga 

 
a. 
Samgönguverkefni 
fyrir alla.  
 

 
Umhverfisteymi og 
starfsmenn 
leikskólans 

Verkefnið sett upp í 
fataherbergi þar sem 
börn geta með aðstoð 
foreldra merkt 
hvernig þau komu í 
leikskólann. En vegna 
covid færðist 
verkefnið inn á 
deildar. 

Tvær vikur að hausti 
og tvær vikur að vori. 
Allir taka þátt. Búið til 
línurit sem sýnir 
ferðamáta. 

Verður gert að hverju 
hausti og vori. 
Verkefnið er hvetjandi 
bæði fyrir foreldra, 
börn og starfsfólk.  
Búið er að bæta 
aðstöðu hjóla við 
leikskólann.  

Dagsetning:  Skólaárin 2018-2021 

Þema/þemu: loftlagsbreytingar og 

samgöngur  

4. 
Auka umræðu um 
loftlagsbreytingar, 
samgöngur og 
hlutverk okkar í 
leikskólanum. 

a. nýta gátlista  
b. fræðsluefni um 
loftlagsbreytingar og 
samgöngur sett í 
töskuna hennar 
Unnar.  

Umhverfisteymi og 
kennarar elstu barna.  

Gátlistar og 
fróðleikur/bækur um 
þemað.  

 
Allt skólaárið.  

Taskan hennar Unnar 
verður notuð til að 
viðhalda fróðleiknum 
til barna og kennara.  

 

 

 

 

 

 

 

 

 

 

 

 

 


